
USAİD və Amerika Ticarət Palatası investisiya  
mühitinin yaxşılaşdırılmasına dair əməkdaşlıq edəcək 

 
Amerika Birləşmiş Ştatlarının Beynəlxalq İnkişaf Agentliyi (USAİD) və Azərbaycanda 
Amerika Ticarət Palatası Azərbaycanda investisiya mühitinin yaxşılaşdırılması ilə bağlı 
məsələlərdə əməkdaşlıq etmək məqsədilə anlaşma memorandumu imzaladılar. 
Memorandumu USAİD-in Qafqaz üzrə missiyasının direktoru Conatan Konli və Amerika 
Ticarət Palatasının icraçı direktoru Nərgiz Nəsrullayeva-Muduroğlu imzalamışdır. 
 
Bu memorandumu imzalamaqla USAİD və Amerika Ticarət Palatası iki mühüm 
məsələyə dair əməkdaşlıq etmək razılığına gəlmişlər. İlk növbədə, iki qurum ən yaxşı 
beynəlxalq təcrübəni əks etdirən, rəqabət və ticarət üçün daha əlverişli şərait yaradan 
qanunvericiliyi gücləndimək üçün tövsiyələr vermək məqsədilə birgə çalışacaqlar. 
Bundan əlavə, USAİD və Amerika Ticarət Palatası mövcud və təklif olunacaq qanunların 
icrası və onlara riayət edilməsinin xərclərini müəyyən edəcək və miqadarını təyin 
edəcək. habelə həmin qanunların investisiya mühitinə necə təsir edəcəyini müəyyən 
edəcəklər. USAİD-in Azərbaycanda Rəqabət və Ticarət (ART) layihəsi memorandumda 
əksini tapmış fəaliyyətin icrasına nəzarət edəcək. Razılaşma 2013-cü ilin iyun ayında 
sona çatması gözlənilən ART layihəsi müddətində qüvvədə olacaq. 
 
“Bu anlaşma memorandumu ilə rəsmiləşən tərəfdaşlıq USAİD-in Azərbaycanın 
investisiya mühitinin yaxşılaşdırılmasına göstərdiyi köməkliyin effektivliyini artıracaqdır.” 
deyə USAİD-in Qafqaz üzrə missiyasının direktoru Conatan Konli qeyd etmişdir. 
“Amerika Ticarət Palatasına üzv olan şirkətlər burada biznes işinin başlanılması və 
inkişaf etdirilməsi sahəsində böyük təcrübəyə malikdirlər, və biz də davamlı olaraq 
onlardan öyrənməyə ümid edirik.” 
 
Amerika Ticarət Palatasının Qanunvericilik və Siyasət üzrə koordinatoru Şahid Şükürov 
və USAİD/Azərbaycanın İqtisadi İnkişaf üzrə şöbənin direktoru Şila Yanq da imzalama 
mərasimində iştirak etmişlər. 
 
USAİD haqqında daha geniş məlumat üçün, USAİD təşkilatının İctimaiyyətlə əlaqələr 
üzrə əməkdaşı Vüqar Nağıyevlə, email vasitəsilə (vnaghiyev@usaid.gov), və ya 
telefonla (+994 12) 498 18 35 əlaqə saxlamağınız xahiş olunur. 


